
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬৪
সোনার তরী





বসস্তনিশীথে বঁধু, লহো গন্ধ, লহো মধু,
সোহাগে মুখের পানে তাকিয়ো;

দিয়ে। দোল আশে-পাশে, কোয়ো কথ। মৃদু ভাষে,
শুধু এর বৃন্তটুকু রাখিয়ো।


সেটুকুতে ভর করি এমন মাধুরী ধরি
তোমা-পানে আছি আমি ফুটিয়া;

এমন মোহনভঙ্গে আমার সকল অঙ্গে
নবীন লাবণ্য যায় লুটিয়া—


এমন সকল বেলা পবনে চঞ্চল খেলা,
বসন্তকুসুম-মেলা দুধারি।

শুন বঁধু, শুন তবে, সকলি তোমার হবে—
কেবল শরম থাক্ আমারি।






২৮ আষাঢ় ১৩০০





পুরস্কার








সেদিন বরষা ঝরঝর ঝরে
কহিল কবির স্ত্রী,

‘রাশি রাশি মিল করিয়াছ জড়ো,

রচিতেছ বসি পুঁথি বড়ো বড়ো,

মাথার উপরে বাড়ি পড়ো-পড়ো
তার খোঁজ রাখ কি!

গাঁথিছ ছন্দ দীর্ঘ হ্রস্ব—

মাথা ও মুণ্ড, ছাই ও ভন্ম;

মিলিবে কি তাহে হস্তী অশ্ব,
না মিলে শস্যকণা।

